
FORMATION OF CREATIVE THINKING SKILLS IN THE STUDY OF 
THE KAZAKH LANGUAGE

Abstract. The article considers the ways of mastering the Kazakh language by 
students through the development of creative thinking in the study of the Kazakh 
language. Due to the fact that it is not enough to master only words and the meaning 
of words to master a language, students need to further develop critical and creative 
thinking skills, improve language abilities. With the proper use of language features, 
it is important that the student masters the ability to freely and clearly convey 
his thought. In the world education system, great importance is attached to non-
traditional education in accordance with the intensity of the development of society, 
the efficiency of the information flow, the expansion of intercultural relations, the 
development of globalization processes, the growing importance of human capital. 
Formation of a person capable, intelligent, thinking outside the box, able to make 
effective decisions, process information as needed and use it in life. In accordance with 
this, the article identifies ways to develop creative thinking skills through mastering 
the Kazakh language, which increases the ability of students to original thinking. To 
identify creative thinking, a set of tasks was compiled that led to the search for several 
solutions to the same problem, taking into account the features of divergent thinking. 
Such tasks allowed students not only to make decisions, but also to approach them 
creatively, to put forward new ideas, extraordinary thoughts. The types of tasks that 
are used in the process of teaching schoolchildren in world practice were also used 
and their results were demonstrated. Developing creative teaching of the Kazakh 
language allowed students not only to master the language comprehensively, but also 
to transform their views based on the will of the imagination.

ҚАЗАҚ ТІЛІН ОҚЫТУ БАРЫСЫНДА ШЫҒАРМАШЫЛЫҚ ОЙЛАУ 
ДАҒДЫСЫН ҚАЛЫПТАСТЫРУ

Аннотация. Мақалада шет тілді аудиторияда (орта деңгей) қазақ тілін 
меңгерту барысында тілді үйренушілерге шығармашылық ойлаудың 
компоненттерін дамыту арқылы меңгерту жолдары қарастырылған. 
Мемлекеттік тілді жетік меңгеру үшін тілдегі лексикалық бірліктерді және 
оның мағынасын меңгеру жеткіліксіз болғандықтан, білім алушылар сыни 
ойлау және ақыл-ой қабілеті мен сөздік дағдыларын да қосымша дамытып, 
тілдік қабілеттерін жетілдіруі қажет. Білім алушы тілдік дағдыларды игеру 
арқылы тілдік ерекшеліктерді сауатты қолданып, ойын еркін, әрі нақты жеткізу 
шеберлігін меңгеруі аса маңызды.

Әлемдік білім беру жүйесінде қоғам дамуының қарқындылығы, ақпараттар 
ағымының жеделдігі, мәдениетаралық қатынастың кеңеюі, жаһандану 
үдерісінің дамуы, адам капиталы мәнінің артуына сәйкес дәстүрлі емес білім 
беруге аса мән берілуде. Қабілетті, интеллектуалды, ерекше ойлайтын, тиімді 
шешім қабылдай алатын, ақпараттарды қажеттілігіне қарай өңдеп, өмірде 
қолдана алатын жеке тұлға қалыптастыру – Қазақстан Республикасының 
білім беру жүйесінде де басты мәселелердің бірі. Осыған сәйкес мақалада 
білім алушының ерекше ойлау қабілетін арттыратын шығармашылық ойлау 
дағдысын қазақ тілін меңгерту арқылы дамыту жолдары анықталды. 

Шығармашылық ойлауды анықтау үшін конвергентті ойлаудан күрделі 
түрі дивергентті ойлаудың ерекшеліктерін ескеріп, бір мәселенің бірнеше 
шешімін табуға жетелейтін  тапсырмалар жиынтығы құрастырылды. Мұндай 
тапсырмалар студенттердің тек шешім қабылдауға ғана емес, сондай-ақ 

шығармашыл көзқараспен қарап, жаңаша идеяларын, бір-біріне ұқсамайтын 
ерекше ойларын ұсынуға жол ашты. Қазақ тілін шығармашылық ойлауды 
дамыта оқыту білім алушыларды тілді жан-жақты меңгеруімен қатар, ойларын 
терең пайымдап,  пікір-көзқарастарын қиял еркіне сүйеніп, түрлендіре алатын 
деңгейіне жеткізді.  

Түйін сөздер: қазақ тілі, оқыту, шығармашылық ойлау, әдістер, дағды, білім 
беру, әдіснама, айтылым, жазылым. 

Аннотация. В статье рассмотрены пути овладения учащимися казахским 
языком через развитие творческого мышления при изучении казахского 
языка. В связи с тем, что для овладения языком недостаточно овладеть только 
словами и значением слов, учащимся необходимо дополнительно развивать 
навыки критического и творческого мышления, совершенствовать языковые 
способности. При грамотном использовании языковых особенностей важно, 
чтобы обучающийся овладевал умением свободно и четко передавать свои 
мысли. 

В мировой системе образования большое значение придается нетради-
ционному образованию в соответствии с интенсивностью развития общества, 
оперативностью информационного потока, расширением межкультурных 
отношений, развитием процессов глобализации, ростом значения человеческого 
капитала. Формирование личности способной, интеллектуальной, нестан-
дартно мыслящей, способной принимать эффективные решения, обрабатывать 
информацию по мере необходимости и использовать ее в жизни. В соответствии 
с этим в статье определены пути развития навыков творческого мышления 

через овладение казахским языком, что повышает способность учащихся к 
оригинальному мышлению.

Для выявления творческого мышления был составлен комплекс задач, 
которые привели к поиску нескольких решений одной и той же задачи с учетом 
особенностей дивергентного мышления. Такие задания позволили учащимся 
не только принимать решения, но и творчески подходить к ним, выдвигать 
новые идеи, неординарные мысли. 

Также использовались виды заданий которые применяются в процессе 
обучения школьников в мировой практике и были продемонстрированы их 
результаты. Развивающее творческое обучение казахского языка позволило 
обучающимся не только всесторонне овладеть языком но и трансформировать 
свои взгляды опираясь на волю воображения.

Ключевые слова: казахский язык, обучение, творческое мышление, 
креативность, методы, навыки, образование, методология

Кіріспе. Бүгінгі таңда тілді меңгертуде педагогикалық әдістердің заманауи 
түрімен дәріс беру ұтымды әрі нәтижелі болып отыр. Қазақ тілін өзгетілді 
аудиторияда инновациялық әдістер мен интерактивті құрылғыларды 
пайдаланудың негізінде студенттердің ғылым-білімге деген қызығушылы мен 
оқуға деген белсенділгі артып келеді. Ақпараттық технологияның қарқынды 
дамыған заманында заманауи технологиялар мен гатджетті тиімді, әрі ұтымды 
қолдану арқылы әр сабақты түрлендіріп беру, тіл үйренушінің тілді үйренуге 
деген бар ықылас-зейінін оятып, студенттің оқуға деген қызғушылығын 
арттырады. 

Қазақ тілін дамыту – Қазақстан Республикасы мемлекеті саясатының ең 
маңызды және ең өзекті бағыт-бағдарының бірі ретінде табылады. Еліміздің 
білім беру бағдарламасында «Мемлекеттік тілді оқытудың саны мен сапасына 
көңіл бөлу керек» деген қағида басты ұстаным ретінде ұсынылған. «Қазақстан 
Республикасының Білім туралы Заңында», «Жеке адамның шығармашылық, 
рухани және дене мүмкіндіктерін дамыту, адамгершілік пен салауатты өмір 
салтының берік негіздерін қалыптастыру, жеке басының дамуы үшін жағдай 
жасау арқылы интеллектін байыту» – дейтін тұжырымдар қазіргі таңда білім 
беру жүйесінің мақсаттары мен міндеттерін айқындаумен ғана шектеліп емес, 
мемлекеттік тілді насихаттау мен дамытудағы көкейкесті мәселелерді де 
айқындайды (Қазақстан Республикасының 2007 жылғы 27 шілдедегі № 319 
Заңы).

«Шығармашылық ойлау» термині еңбектерде «креатив» ойлау, «өнімді» 
ойлау мәндерімен сәйкес келетін, тиімді шешім қабылдау түрі ретінде кездеседі. 
«Шығармашылық ойлау» мәселесіне арналған алғашқы зерттеулер Батыс 
ғалымдарының: Ф.Барон Дж.Гилфорд, Дж. Рензулли, К. Тейлор, Л.Терстоун, 
П.Торранс зерттеулерінен  бастау алады.

Л.Терстоун шығармашылық құрылымында жаңаны тез игеріп, әртүрлі 
тәсілдермен қолдану қабілетінің мүмкін болатын рөлін талдай кетсе, 

Дж.Гильфорд және оның әріптестері шығармашылықты сипаттайтын 
16 интеллектуалды гипотетикалық параметрдің түрін ашып береген. Ой 
еркіндігі, ойдың икемділігі, ойдың өзіндік ерекшелігі, білуге   құмарлығы, 
иррелевантылық, фантастикалық гипотезаны құра білуі секілді маңызды  
тұжырымдарға тоқталған.

Сонымен қатар, ақпаратты игеруде, шығармашылық жетістіктерді индуктивті 
ойлаудың және қабылдаудың кейбір ерекшеліктерінің маңыздылығын атап 
өтті. Дж.Гильфорд бұл факторларды дивергентті ойлау деген жалпы атаумен 
түсіндіреді. Ол креативті ойлауды шығармашылық ойлаудан бөлек, терең 
пайымдап, жаңаша көзқарастар туғыза алатын күрделі ойлау түрі ретінде 
көрсетіп, білім беруде қолдану қажеттігін айтады (Гилфорд Дж., 1965). 
Осы тұрғыдан келген американдық зерттеуші ғалым П.Торранс, интеллект 
мәселесін шығармашылық ойлау және түсіну тұрғысынан сипаттайды. Білім 
беруде кездескен қиындықтарды, мәселелерді, ақпараттағы олқылықтарды, 
жетіспейтін элементтерді, қандай да бір  сәйкессіздікті сезіну процесі ретінде 
болжам жасау және гипотезалық тұжырымдау қажеттігіне баса назар аудару 
керек деп қорытады. Ал тілді оқытудағы креативті ойлауды дамыту Smith S.M., 
Ward T.B. & Finke R.A. көзқарасы бойынша тіл үйренушілер жауаптарды немесе 
идеяларды жаңа тәсілдермен біріктіре алуы керек  дейді (Smith, Ward, Finke, 
1995). Сонымен қатар тілді үйретуде қарапайым және күрделі тапсырмаларды 
орындауда шығармашылық ойлау модельдерін қолдану (Feldman, 1997) жоғары 
нәтижеге жеткізеді. Тілді оқытудағы шығармашылық ойлау көптеген ғылыми 
еңбектерде сыни ойлаумен қатар қарастырылады. Себебі сын тұрғысынан 
ойлайтын тіл үйренушілер мәлімдеме туралы шешімді мұқият және әдейі 
шешіп, қабылдай, қабылдамай немесе кейінге қалдыра алуы керек (Moore, 
Parker, 1986) Тілді сыни тұрғыдан үйренушілер пікірлері мен жауаптарының 
тиімділігінің себептерін анықтап, өздерінің және басқалардың әдістері мен 
әрекеттерін түзете алады, сонымен қатар біркелкілікке, заңдылықтарға, 
стандартты емес жағдайларға және арнайы шектеулерге бейімделуі маңызды. 

Қазіргі білім беру жүйесінде білім көздерінің ашық, еркін таралуы 
білім алушыларға ақпараттарды таңдап, сүзгіден өткізіп, тез қабылдаумен 
қатар, ақпараттар легінің жан-жақтылығына қарай шығармашыл болуды да 
қажет етеді. Себебі, шығармашылық ойлау – ерекше ой-пікірлерге, жаңаша 
көзқарастарға жол ашып, ең қажетті идеялардың тууына әсер етеді. 

Білім беру жүйесіндегі психокоррекциялық жаттығуларды қолдану 
мәселесімен ғалым Қ.Б Жарықбаев айналысып, өз дидактикалық 
материалдарында жаттығу тапсырмалары ретінде көрсеткен (Жарықбаев, 
2005). Психолог Қ.Жарықбаев: «Ойлау дегеніміз – сыртқы дүние заттары 
мен құбылыстарының байланыс-қатынастарының миымызда жалпылай 
және жанама түрде сөз арқылы бейнеленуі. Нәресте айналасындағы дүниені 
бірінші сигнал жүйесінің қызметі арқылы танып біледі. Ойлаудың бұл түрі 
оның танымын онша кеңіте алмайды. Баланың тілі шығып, сөз арқылы 
үлкендермен қарым – қатынасқа түскенде ғана  оның ойлау шеңбері кеңейетін 

болады. ...Ойдың дамуы адамның нақтылы іс-әрекетімен шарттас болуымен 
қатар, оның сөйлеу мәдениетін меңгере білуімен де, сөз өнеріне жетілуімен 
де тығыз байланысты» (Жарықбаев, 2005) – деп түсіндіреді. Білім алушы 
ақпаратты қабылдау барысында конвергентті ойлау және дивергентті ойлау 
үдерістерінен өтеді. Конвергентті ойлау белгілі бір мәселені шешуге арналған 
ақпараттарды қамтып, оның дұрыс, әрі оңтайлы шешімін табуға әсер етеді. 
Ал дивергентті ойлау бірнеше мәселелердің жан-жақтылығына қарай, әр 
түрлі ақпараттарды қамти отырып, бірнеше шешімдер қабылдауына ықпал 
етеді. Сондай-ақ шығармашылық қабілетке жеткізетін де, дивергентті ойлау 
түрі. Дивергентті ойлау түрін тапсырма беріп, оның бірнеше жолдарын 
тапқызу арқылы тексеруге болады. Қарым-қатынас түсінісу болған кезде ғана 
жүзеге асады, конвергентті ойлауда адамдар бірін-бірі түсінісіп, белгілі бір 
хабарды алмасады. Ал дивергентті ойлауда хабар жан-жақты болғандықтан, 
бірнеше ақпараттарды қабылдап, жауап беру процесі күрделенеді. Жаңаша 
ойды қалыптастыру үшін М. Микалко пікірінше, мәселенің бірнеше шешімін 
тапқанша ізденудің қажеттілігін айтады: «Когда нас посещает идея, которая, 
как кажется, может сработать, мы с трудом воспринимаем альтернативные 
варианты. Мы переходим к более частным вопросам – начинаем отделывать 
идею, рассуждаем, что именно следует предпринять, и держимся за свой 
подход к проблеме, пока не оказывается, что он совершенно неприемлем» 
(Микалко, 2016).  

Білім берудің маңызды функциясы – өзіне сенімді, ізденімпаз бола 
алатын жеке тұлғаны дайындау, шығармашылық, жаңашыл, сонымен қатар 
айырмашылықтарды түсінуге қабілетті. Осындай білім алушыларды байқай 
білу және сол білім алушыларды дереккөздер туралы ойлана алатын сәтке 
жеткізу үшін құнды ой-тұжырымдар, пікірлер мен шешім шығар алуы маңызды. 
Шығармашылық ойлау, ойлау дағдыларының бірі ретінде берілген дағдыларды 
қамтиды: адамның қиялын жүзеге асыру арқылы оны оқытуға ықпал ету, оған 
жаңа мүмкіндіктер беруді ойлау, өз идеяларыңызды білдіру және оны жаңа 
ақпаратты қабылдауға жеңіл іске асыру [Esen Ersoya, Neş’e Başerb, 2014]. 

 Зерттеу жұмысының мақсаты – қазақ тілі пәні аясында техникалық 
мамандықта оқитын ЖОО студенттерінің мемлекеттік тілді үйренуде, 
тапсырмаларды орындау барысында өз ой-қорытындысын көрсетуде, 
шығармашылық ойлауды жүзеге асыру және аталған әдістің студент санасын 
гумантиарлық бағытқа бейімдеп, дамыту.

Зерттеу әдістері – шешім табудағы проблемалық, сыни ойлау, өз бетімен 
жинақталған білімін қорыту, анализдеу, синтездеу, өзіндік тұжырым жасау 
және алған ақпараттардың негізінде коммуникация орнату.   

Зерттеу материалдары мен әдістері.  Тілді шығармашылық ойлау арқылы 
оқыту  теориялық базасын анықтау барысында салыстыру, жүйелеу әдістері 
қолданылып, шығармашылық ойлауға арналған тапсырмалар жиынтығы 
құрастырылып, Алматы қаласындағы Қ.Сәтпаев атындағы Қазақ ұлттық 
техникалық зерттеу университетінің  Академиялық деңгей (В1) бойынша білім 

алатын 1 курс студенттеріне тәжірибелік жұмыстар жүргізіліп (2022-2023), 
нәтижесі қорытындыланды.

Зерттеу жағдайы, мәселелері.  Қазақ тілін шығармашылық ойлау арқылы 
оқыту барысында  мынадай міндеттерге мән берілуі назарға алынады: 

студенттің жас ерекшелігіне сәйкес тілдік тапсырмалардың жан-жақтылығы;
айтылым тапсырмаларын беру арқылы, студенттің сөйлеу шеберлігін 

арттыру;
шығармашылық ойлауды жазылым тапсырмалары арқылы дамыту 

(шығарма, мазмұндама);
білім алушының шығармашылық қабілетін, берілген мәтіннің аясында 

ойын ұшқырлау;
пікір-талас кезінде ерекше шешімдер қабылдауға бейімдеу;
ұлттық болмыс-қасиеттерді тіл арқылы меңгерту. 
Студенттерге айтылым және жазылым тапсырмалары беріліп, 

шығармашылық ойлау ерекшеліктерін дамытумен қатар, сөйлеу шеберлігі мен 
жазу сауаттылығы алға қойылды.

Нәтижелер мен талқылау. Шығармашылық ойлау бес кезеңнен тұрады: 
дайындық,  инкубация, түсіну, бағалау және қайта қарау (Jackson, Modupe, 
Malia, Mason, 2017). Сондықтан шығармашылық ойлауды дамытуға 
арналған тапсырмаларды құрастыруда бес кезеңді ескеру қажет. Әр кезеңге 
тапсырмаларды орындауға уақыт беріліп отырады. Дайындық кезеңі берілген 
тапсырманы орындауға саналы түрде, бар ынтасымен кірісу болса, инкубация 
тапсырманың мазмұнына үңілу, мида ой-талқыға салу түсіну кезеңінде өтсе, 
соңғы кезеңдер коммуникацияның орнауы болып табылады. 

Коммуникативтік оқыту қазақ тілінің даму барысында 4 тілдік әрекетке 
негізделеді: олар оқу, жазу, тыңдау, сөйлеу, солар арқылы білім алушы ауызша 
да, жазбаша да дамиды [Оразова, 2013].

Шығармашылық ойлауды дамытудың кемшіліктері де жоқ емес, 
шығармашылық тапсырмалар студенттің қиял еркіне берілетіндіктен, кей 
жағдайда уақыт тапшылығына әкелуі мүмкін. Сондықтан әр сабақ сайын 
тапсырмалардың студентке түсінікті, нақты, әрі тереңінен ойланып, жауап 
беруіне мүмкіндік жасалды. Сабақ барысында орындалған тапсырмалардың 
бірақатарын ұсынамыз. 

Тапсырма. «Кім? Не?», «Не үшін?», «Қашан?», «Қалай?»,  «Қандай?», 
«Қанша? Неше?» сұрақтарына жауап беру. Бұл әдістің тиімділігін 
E.А. Uteubaeva, Т.А. Pastushenko зерттеуінде көрсетіп, кез келген мәселені 
түп-тұңғиығына жетіп, проблеманы шешу сұрақ қоюдан басталады дейді 
(Hannah Tuck, 2020). Осыған сәйкес мынадай қарапайым тапсырма түрі – 
бастапқыда студентке өздерін толғандырып жүрген проблеманы параққа жазу 
тапсырылды. Сол жазылған проблеманы шешу үшін сұрақтар легі қойылып, 
мәселенің бірнеше шешімі шығарылды. Мысалы, Асылхан бос уақытында тек 
компьютерде ойнағысы келеді, алайда үй тапсырмасын орындау, үй шаруасына 
көмектесу сынды бірқатар жұмыстардан бос уақыты қалмайтынын айтты. 
Білім алушылар кезегімен сұрақтар қойып шықты: 

Сұрақ: «Не үшін компьютер ойнағың келеді?»
Жауап: «Компьютердегі ойындар мен интернеттегі әлеужелілер қатты 

қызықтырады»
Сұрақ: «Үй тапсырмасын орындауға неше сағат бөлесің?»
Жауап: «Орындағаныма сәйкес, алдын ала уақыт бөліп көрмедім»
Сұрақ: «Қандай үй шаруаларын істеп, жақындарыңа көмектесесің бе?»
Жауап: «Әртүрлі, үй жинау, қоқыс тастау, т.б.»
Шешім: Білім алушылар сұрақтарын қойып біткенде, шешімдерін, 

ұсыныстарын өз бетімен шығара бастады. Асылханға уақытын дұрыс жұмсау 
бойынша кеңес берілді, күнделікті алдын ала күн тәртібін, үй шаруаларының 
тізімін жасауды немесе үлгермеген істерге басқа жақындарынан көмек 
сұрау қажеттігі айтылды. Білім алушы осылай мәселенің бірнеше шешімін 
шығарудың тәсілін игерді. 

Тапсырма.   Айтылым әрекетін дамытуға арналған «Сыйлық» тапсырмасы. 
Әр студент аудиторияда өзінің сыйлығын сыйлайтын курстас досын 
анықтап алғаннан кейін, оған қандай сыйлық сыйлайтынын жоспарлайды. 
Шарт бойынша сыйлықтың суретін көрсетіп, «не үшін?» бұл сыйлықты 
сыйлап тұрғанын түсіндіруі қажет. Және бұл сыйлықты сыйлаудың кем 
дегенде он себебін айтып беруі керек. Бұл тапсырманы өз тәжірибесімен 
бөліскен Кембридж университетінің ұстазы Hanna Tuck (Hannah Tuck, 2020) 
білім алушылар тапсырманы орындау барысында зор ынта мен жоғары 
қызығушылықпен орындағанын айтты. Техникалық оқу орынның студенті 
де бұл тапсырмаға өздерінің шығармашылық ойларын қосып, оны түсіндіріп 
айту үшін сөйлеу шеберліктерін де дамытты. Сөйлеу әрекетін де адам ойлау 
процесін де қатар алып отыру қажеттігі көрінеді. Студент сол мезетте тез ойын 
жинақтап сыртқа шығаруы маңызды болып табылады. 

3. Тапсырма.   Фанфик жазу. Мұнда мәтін студенттің мамандығына, 
кәсібіне қатысты сауалнамалық сұрақтар арқылы беріліп, тиісті жауаптар 
студенттің логикасынан алынуы тиіс. Яғни белгілі бір физика немесе It-
технологиясына қатысты сұрақтар арқылы мәтін құрастырылып, ары қарай 
сол мәтіннің мазмұнына ену арқылы өз жауабымен тақырыпты болашақ 
өмірмен байланыстыра отырып, құрастырып жазу. Мұндай тапсырманы беру 
барысында алынған сұрақ-мәтіні студенттің мамандығына арналған мәтіндер 
базасынан алынды. Себебі мәтін мазмұнын ары қарай өз ойымен жалғастыру 
үшін, міндетті түрде мәтін өз саласына қатысты,  өз келешегіне маңызды 
ақпараттарға бай болуы қажет.  Білім алушы мазмұнды бұрып, жаңаша 
логикалық тұжырымдар жасап,  қиял еркімен жаңа, заманауи дүниелерді, 
идеяларды әкелуіне әбден болады. Мысалы, мынадай мәтіннің жалғасын олар 
қиялына ерік беріп, өз ойындағы оқиға желісімен толықтырды.

Жақында ауылдың мектебіне жас маман жұмысқа орналасты. Кезекті 
жиналыстардың бірінде басшылық тарапынан жас маманға тиісті сұрақтар 
қойылды. Маманның жауабына сіз қанағаттандыңыз ба? Ол маманның 
орнында сіздің жауап қандай болар еді..?

- Қазақстандағы IT саласында қандай проблемалар бар деп ойлайсыз? 
Біздегі ақпараттық технологиялар нарығында кадр жетіспеушілігі неден 
туындап отыр? Байқасаңыз, бізде шетелдік компанияларға ауысып кетушілер 
көп.

- Өкінішке қарай, біздің елімізде жоғарыда айтылған сервистердің 
қолданылу практикасы өте сирек. Бұл проект талаптарына арналған 
сервистердің Қазақстан территориясында жоқ болуынан немесе оның жұмыс 
істемеуінен туындауы мүмкін.Не болса да, мұндай сервистердің қажеттілігі 
қазіргі таңда айқын сезіледі. Менің ойымша, отандық компанияларда оларды 
қолдануды арттырып, бар энергия негізгі идеяны іске асыруға, жақсартуға 
жұмсалуы керек. IT бизнесі – жаһандық бизнес, сондықтан программаға 
сай талаптар және қызметкерлердің жұмыс жағдайы әлемдік деңгейде 
болуы керек. Егер мысалы, қазақстандық компанияның ұсынатын жалақасы 
шет елдердің ұсынатын жалақысынан бірнеше есе аз болса, ол компанияға 
қызметкерлерді ұстап тұру қиын болмақ. Бірақ аталған мәселе көп жағдайда 
компанияның ғана проблемасы, сол себепті бұл Қазақстанда «бәрі жаман» 
дегенді білдірмейді (Роулин, 2020). 

Әр білім алушы өздерінің қызықты фанфиктерімен бөлісіп, берілген сауал 
негізінде өз ойының ұшқырлығын, алға мақсат қоя алатындығын және сол 
мақсатқа орай міндеттер атқарып, болашаққа нық қадам басуға болатынын 
көрсете алды. 

Алынған жауаптарды бағалау мынадай критериилерге қарай бағаланды:
Орындалған жұмыстың икемділігі;
Идеяның жаңашылдығы;
Ұсынылған ойдың пайдалылығы;
Ойды жеткізу еркіндігі мен дәлдігі;
Жауаптың сауаттылығы.
Қорытынды. Қорыта келгенде, қазақ тілін меңгерту арқылы шығармашылық 

ойлауды дамыту күрделі де, жан жақты ізденісті қажет ететін ұзақ үдеріс. 
Әлемдік тәжірибеде тілді оқытудағы шығармашылық ойлауды дамытуға 
қатысты зерттеулер күннен күнге артып, сондай-ақ шығармашылық ойлау сын 
тұрғысынан ойлаумен бірге қарастырылған еңбектер де кездеседі (Bromley, 
1956). Аталған еңбектердің басты қағидаты – білім алушыларды мейлінше өз 
ойының қорытындысын көрсетуі және өз ой-тұжырымын жасауы білім алуда 
аса маңызды. 

Бұл зерттеудің нәтижелері басқа зерттеулердің көпшілігіне сәйкес келеді 
(Бромли, 1956; Альпо және Биррен, 1977; Жакиш және Риппл, 1981; Агарвал 
және Кумар, 1982; бар, 1993).

Студенттердің шығармашылық ойлау қабілетінің дамуы олардың 
интеллектуалды  қабілетті болуына тікелей әсер етеді. Сондай-ақ білім 
ошағында алған білімдерін өмірде қолдана алу икемділігі артады. Тілдік 
бірліктерді жиі қолдану арқылы студенттер қоғамда коммуникативтік 
белсенділігін (коммуникативная активность) дамытады. Сондықтан қарапайым 

болсын, орта деңгейде білім алатын студеттерге болсын «Қазақ тілі» пәні 
аясында шығармашылық ойлауды дамытудың маңызы аса зор.

Ұсынылып отырған зерттеу мақаласы Қазақстан Республикасы Ғылым 
және жоғары білім министрлігінің Ғылым комитеті ИРН AP15473326 «Қазақ 
тілінің жиілік сөздігі – Қазақстанның техникалық жоғары оқу орындары 
студенттеріне мемлекеттік тілді оқыту әдістемесінің инновациялық 
базасы» атты тақырыптың негізінде орындалып отыр.

